
TALABALARDA 
BASHORATLASH 
KO‘NIKMALARINI 
SHAKLLANTIRISHNING ILMIY 
PEDAGOGIK MASALALARI

Rustamov Bektosh Ximmatovich
ChDPU “Ta’lim menejmenti” kafedrasi katta o‘qituvchisi

Annotatsiya: Ushbu maqolada talabalarni yetuk mutaxassis sifatida tayyorlashda ilmiy bashoratlash ko‘nikmalarini 
shakllantirish muhim masala sifatida o‘rganilgan. Bugungi zamon talabi esa bashorat qilishning ilmiy muammolarini 
jamiyatimizning har bir sohasida, shuningdek, ta’lim jarayonini didaktik loyihalashda qo‘llash muhim ekanligini asoslab 
ko‘rsatadi. Bizning fikrimizcha, ilmiy bashorat qilish kompetensiyasi o‘zining shakllanish jihatidan pedagogik jarayonning 
obyektlari yoki subyektlari bo‘yicha ilmiy asoslangan. Keyingi davrda ilmiy bashorat qilish orqali bilim olishga qaratilgan 
harakatlarni qobiliyatlar tizimida rivojlantirish maxsus tashkil etilgan va maqsadli jarayonlarda aks etadi. Bashorat qilish 
qobiliyati asosan bo‘lajak o‘qituvchining kasbiy faoliyatini barqaror yo‘nalishini ta’minlashda hamda ta’lim amaliyotiga 
zamonaviy innovatsion texnologiyalarni qo‘llashda yangi imkoniyatlar samarasi sifatida ko‘riladi. Bo‘lajak o‘qituvchilarning 
bashorat qilish qobiliyatini rivojlantirishda ushbu yondashuvdan foydalanish zarurligini ta’kidlagan N. V. Buldakovaning 
ilmiy tushunchalarini qo‘llab-quvvatlaymiz. Muallif ilmiy bashorat qilishning asosiy maqsadini shaxsiy rivojlanishga indi-
vidual yo‘naltirilgan yondashuvni qo‘llash deb belgilaydi. Tadqiqotchilar fikriga ko‘ra, bashorat qilish shaxsning amalga 
oshirish va professional faoliyatni bajarishga bo‘lgan ehtiyojiga bo‘ysunadi. Pedagogika va psixologiya yo‘nalishi talabasi 
uchun o‘qituvchining qiymat-semantik yo‘nalishi quyidagicha ko‘rinadi: talabalarning qiziqishlari, ularning munosabatlari, 
motivlari va qadriyatlari. Ushbu yondashuvni amalga oshirishdan ko‘zlangan maqsad uning bashorat qilish xususiyatini 
ta’kidlaydi. Ilmiy bashorat qilishning tuzilmasi faoliyat sifatidagi maqsaddan, uning tegishli vazifalarga bo‘linishidan hamda 
bashorat qilish jarayonidan iborat bo‘lib, uning tarkibiy birliklari ilmiy bashorat qilish harakatlarining algoritmi, natija va mos 
maqsaddir.

Kalit so‘zlar: bashorat qilish qobiliyati, didaktik loyihalash jarayoni, bashoratlash ko‘nikmalari, akmeologik yondashuv, 
bashoratli kompetensiya.
Abstract: In this article, the formation of scientific predictive skills in preparing students as mature professionals is studied 
as an important issue. The demand of today justifies the importance of applying the scientific problems of forecasting in 
every area of our society, as well as in the didactic design of the educational process. In our opinion, the competence of 
scientific forecasting is scientifically substantiated by the objects or subjects of the pedagogical process in terms of its 
formation. The development of abilities directed at gaining knowledge through scientific forecasting is reflected in spe-
cially organized and targeted processes. The ability to predict has been viewed mainly as the result of new opportunities 
in ensuring a stable orientation of the professional activity of the future teacher and in applying modern innovative tech-
nologies to educational practice. Stressing the need to use this approach in developing the predictive abilities of future 
teachers, we support the scientific concepts of N. V. Buldakova. The author defines the main goal of scientific forecasting 
as the use of an individually oriented approach to personal development. According to researchers, forecasting is subject 
to an individual’s need for realization and professional fulfillment. The value-semantic orientation of the teacher in the field 
of pedagogy and psychology appears as follows: students’ interests, their relationships, motives, and values. The goal of 
implementing this approach emphasizes its predictive nature. The structure of scientific forecasting consists of the goal 
as an activity, its division into corresponding tasks, and the process of forecasting, the structural units of which are the 
algorithm of scientific forecasting actions, the result, and the corresponding goal.

Key words: ability to predict, didactic design of the process, predictive skills, acmeological approach, predictive compe-
tence.

Аннотация: В данной статье научное прогнозирование при подготовке студентов к зрелой профессиональной 
деятельности рассматривается как важный вопрос формирования умений и навыков. Современные требования 
обосновывают важность применения научных проблем прогнозирования во всех сферах жизни нашего общества, 
а также в дидактическом проектировании образовательного процесса. На наш взгляд, научная прогностическая 
компетенция по своему формированию научно обоснована по объектам или субъектам педагогического процесса. 
В последующее время развитие в системе способностей действий, направленных на получение знаний посред-
ством научного прогнозирования, отражается в специально организованных и целенаправленных процессах. 
Прогностическая способность во многом рассматривалась как результат новых возможностей в обеспечении 
устойчивой направленности профессиональной деятельности будущего педагога и в применении современных 
инновационных технологий в образовательной практике. Отмечая необходимость использования данного под-
хода в развитии прогностической способности будущих педагогов, мы поддерживаем научные концепции Н. В. 
Булдаковой. Автор определяет основную цель научного прогнозирования как применение индивидуально-ориен-
тированного подхода к личностному развитию. По словам исследователей, прогнозирование зависит от потреб-
ности человека в реализации и профессиональном исполнении. Ценностно-смысловая ориентация учителя 
для студентов направления “Педагогика и психология” выглядит следующим образом: интересы учащихся, их 
отношения, мотивы и ценности. Цель реализации данного подхода подчеркивает его прогностический характер. 
Структура научного прогнозирования состоит из цели как деятельности, её деления на соответствующие задачи, 
процесса прогнозирования, структурными единицами которого являются алгоритм действий научного прогнозиро-
вания, результат и соответствующая цель.

Ключевые слова: умение прогнозировать, дидактическое проектирование процесса, прогностические навыки, 
акмеологический подход, прогностическая компетенция.

KIRISH
O‘zbekiston Respublikasi ta’lim tizimini yangi bosqichga ko‘tarish muhim vazifalardan biri sifatida qaral-

moqda. Ayniqsa, ikki bosqichli tizimga o‘tishi va jahon ta’lim makoniga integratsiyalashuvi munosabati bilan 
pedagogika va psixologiya yo‘nalishlarida o‘qiyotgan talabalarni yetuk mutaxassis sifatida tayyorlash ayniqsa 
dolzarb hisoblanadi. Pedagogika va psixologiya yo‘nalishi talabalari-o‘qituvchilarini tayyorlash maqomi (davlat 
yoki xususiy) jihatidan qat’i nazar, barcha universitetlarda qo‘llaniladi.

Bashorat qilish qobiliyati bo‘lajak o‘qituvchining kasbiy faoliyatining barqaror yo‘nalishini ta’minlaydi va 
ta’lim amaliyotiga zamonaviy innovatsion texnologiyalarni kiritish uchun yangi imkoniyatlar yaratadi. Shu o‘rinda 
Prezidentimiz Sh. M. Mirziyoyev yosh avlod tarbiyasida bashorat qilishning nihoyatda beqiyos ahamiyatga ega 
ekanligini ta’kidlab, shunday deydi: [1.1]

“Har bir insonning, ayniqsa, endigina hayotga qadam qo‘yib kelayotgan yoshlarning ongiga shunday 
fikrni singdirish kerakki, ular o‘rtaga qo‘yilgan maqsadlarga erishish o‘zlariga bog‘liq ekanligini, ya’ni bu narsa 
ularning sobitqadam g‘ayrat-shijoatiga, to‘la-to‘kis fidokorligiga va cheksiz mehnatsevarligiga bog‘liq ekanligini 
anglab yetishlari kerak. Xuddi shu narsa davlatimiz va xalqimiz ravnaq topishining asosiy shartidir.”

Quyidagi fikrlardan ma’lumki, bo‘lajak o‘qituvchilarda bashorat qilish ko‘nikmalarini rivojlantirish eng dolzarb 
masalalardan biri sifatida ko‘riladi. Ta’lim sohasining samaradorligi ham, albatta, bashoratlashga tayanadi. 
Bashorat qilish esa ilmiy tahliliy jihatdan (ilmiy bashorat qilish) ma’lum vaqt oralig‘ida ko‘rilayotgan muammoga 
nisbatan ehtimoliy ilmiy asoslangan fikrlar umumiyligidan iboratdir.

Jamiyatimizning hozirgi davrida yosh avlodning ichki imkoniyatlarini o‘rganish, ma’naviy yetuk va yuksak 
ma’rifatli qilib tarbiyalash borasida ilmiy bashorat qilish muammosi olimlar va tadqiqotchilar e’tiborini tort-
moqda. Bu muammoga nisbatan faylasuf, pedagog, psixolog, adabiyotshunos va jamiyatshunos mutaxassislar 
tomonidan tadqiqot ishlari olib borilmoqda. Bugungi zamon talabi esa bashorat qilishning ilmiy muammolarini 
jamiyatimizning har bir sohasida, xususan, ta’lim jarayonini didaktik loyihalashda qo‘llash muhim ekanligini 
asoslab ko‘rsatadi. O‘quvchilarni o‘qitishda bashorat qilish pedagogik omillaridan zarur holda foydalanish bir 
qator muammolarni qayd etadi:

•	 Siyosiy va ijtimoiy jihatdan ta’lim davlat siyosatida ustuvor deb belgilanishi;

•	 Inson faoliyatining asosiy turi sifatida mehnat, atrof-muhitni o‘zlashtirish, bunyodkorlik orqali ham ijtimoiy, 
ham shaxsiy ehtiyojlarni qondirish;

•	 Respublikaning umumiy o‘rta ta’lim maktablarida o‘qitishni ijtimoiy hodisa sifatida qarash.

Hozirda pedagogika va psixologiya yo‘nalishi talabalari o‘qish davrida bo‘lajak o‘qituvchi shaxsini shakl-
lantirayotganligi sababli ilmiy bashoratlash ko‘nikmalarini rivojlantirish bo‘yicha tadqiqotning dolzarbligiga aslo 
shubha qilinmaydi. Bo‘lajak o‘qituvchi shaxsining kasbiy tuzilishida bashorat qilish qobiliyati muhim o‘rin egal-
laydi.

MAVZUGA OID ADABIYOTLAR SHARHI
Pedagogikaning ilmiy bashorat qilishga bag‘ishlangan ilmiy ishlari X.I. Ibragimov va U.I. Maxkamovlar 

tomonidan bir qator asosiy ilmiy bashorat qilish muammolarini hal qilishning dolzarbligi haqida quyidagi umumiy 
xulosaga keltiriladi: [6.1] pedagogik ilmiy bashorat qilishda fikrlash fazilatlarini va bashorat faoliyatidagi o‘zga
rishlarni oydinlashtirish lozim. Bizning fikrimizcha, ilmiy bashorat qilish kompetensiyasi o‘zining shakllanish 
jihatidan pedagogik jarayonning obyektlari yoki subyektlari bo‘yicha ilmiy asoslangan. Keyingi vaqtda ilmiy 
bashorat qilish orqali bilim olishga qaratilgan harakatlarni qobiliyatlar tizimida rivojlantirish maxsus tashkil 
etilgan va maqsadli jarayonlarda aks etmoqda.

1-rasm: Ilmiy bashoratlash ko‘nikmalarini shakllantirish texnologiyasi

Tadqiqotchi E.V. Makarova [2.1] bo‘lajak o‘qituvchilarni tayyorlash sharoitlarini tahlil qilish uchun ilmiy basho
ratlash ko‘nikmalarini shakllantirish mexanizmlarini aniqlashda quyidagi muhim yondashuvlarni taklif etadi. 
Ya’ni, ilmiy bashoratlash ko‘nikmalarini shakllantirish quyidagi asosiy tamoyillar asosida quriladi: Yuqoridagi 
yondashuvlarning samaradorligi pedagogik tamoyillar tizimiga tayanish orqali ta’minlanadi. Har bir faoliyat 
bosqichma-bosqich amalga oshiriladi. Jarayon tizimli ishlab chiqiladi. Faoliyat texnologik xususiyatga ega 
bo‘ladi.

Mazkur texnologiya 1-rasmda ko‘rsatilgan. Pedagogik yaxlitlik jihatlari to‘liq o‘rganilgan. Eng asosiysi, 
texnologiya amaliyotga yo‘naltirilgan. Bo‘lajak mutaxassislarni bashoratlashga tayyorlash bo‘yicha aniq dasturni 
ishlab chiqishda K.V. Kornilovaning ishlariga alohida e’tibor qaratish lozim. Ushbu ilmiy tadqiqot ishida u ilmiy 
bashoratlash ko‘nikmalarini shakllantirish zarurligini alohida ta’kidlaydi. Muallif maktabgacha ta’lim muassa-
sasida bo‘lajak mutaxassislarning ilmiy bashoratlash ko‘nikmalarini shakllantirish uchun tashkiliy-pedagogik 
shart-sharoitlarni amalga oshirish metodologiyasini taklif etadi.

TAHLIL VA NATIJALAR
Ushbu uslub esa quyidagi ko‘rsatmalarga (tamoyillarga) asoslanadi: talabalarning ilmiy bashoratlash 

ko‘nikmalarini shakllantirish metodologiyasi faqat fanlararo aloqadorlik, tegishli tajribani o‘zlashtirishga bog‘liq.

2-rasm: Talabalarning ilmiy bashoratlash ko‘nikmalarini shakllantirish tizimi

Pedagogika va psixologiya yo‘nalishi bo‘yicha o‘qiyotgan talabalarda kompetentsiyani shakllantirish strate-
giyasining o‘ziga xos xususiyatlarini tahlil qilish hamda ilmiy bashoratlash ko‘nikmalarini shakllantirish jara
yonida qo‘llaniladigan asosiy usul va vositalarni aniqlashdan iborat ekanligini inobatga olib, bo‘lajak o‘qituv
chilarning ilmiy bashoratlash ko‘nikmalarini shakllantirish kontekstida biz quyidagi yondashuvlarga tayanamiz: 
shaxsiy yondashuv, akmeologik yondashuv va faoliyat yondashuvi.

Shaxsiy yondashuv. Bu yondashuv ta’lim markazida talaba – uning motivlari, maqsadlari, o‘ziga xos 
psixologik tuzilishi, ya’ni shaxs sifatida talaba turishini nazarda tutadi. Biz bo‘lajak o‘qituvchilarning bashorat 
qilish qobiliyatini rivojlantirishda ushbu yondashuvdan foydalanish zarurligini ta’kidlagan N.V. Buldakovaning 
ilmiy tushunchalarini qo‘llab-quvvatlaymiz. Muallif ilmiy bashorat qilishning [4.1] asosiy maqsadini – shaxsiy rivoj
lanishga individual yo‘naltirilgan yondashuvni qo‘llash deb belgilaydi. Tadqiqotchilarning fikriga ko‘ra, bashorat 
qilish shaxsning amalga oshirish va professional bajarishga bo‘lgan ehtiyojiga bo‘ysunadi. Pedagogika va psixo
logiya yo‘nalishi talabasi-o‘qituvchining qiymat-semantik yo‘nalishi quyidagicha ko‘rinadi: talabalarning qizi
qishlari, ularning munosabatlari, motivlari va qadriyatlari. Ushbu yondashuvga tayanish talabalarning o‘z-o‘zini 
rivojlantirish jarayonini to‘liq amalga oshirishga yordam beradi. Ularning intilishlari va motivlarini, kasbiy faoli-
yatning mavjud tajribasini, dastlabki o‘zini-o‘zi yo‘naltiruvchi bashoratli kompetentsiyani va ushbu hodisaning 
kasbiy faoliyatdagi rolini hisobga olgan holda amalga oshiriladi. Biz bakalavrlarning qadriyatlari, ularning kasbiy 
rejalari va malaka oshirish istiqbollarini hisobga oldik.  [5.1] Ilmiy bashoratlash ko‘nikmalarini mustaqil ravishda 
mustahkamlash bilan biz har bir talaba bilan birgalikda ularni pedagogik jarayonga qo‘llash shartlarini o‘ylab 
ko‘rdik. Ilmiy bashoratlash muammolarni hal qilishda ularning mazmuni faoliyat yo‘nalishiga qarab tuzatildi. 
Masalan, biz bir guruh insonlar uchun gumanitar fanlarni tabiiy fanlar sikliga almashtirdik. Shaxsiy yondashuv
dan foydalanish bo‘lajak o‘qituvchilarning shaxsiy xususiyatlarini hisobga olish bilan bog‘liq bo‘lib, bashoratli 
kompetentsiyani shakllantirish uchun mavjud ichki resurslarni qo‘llab-quvvatlashni o‘z ichiga oladi.

Akmeologik yondashuv. Ushbu yondashuvni amalga oshirish kelajakdagi mutaxassislarning ilmiy 
bashoratlash malakasining yuqori darajasi uning kasbiy rivojlanishiga hissa qo‘shishini anglatadi. Akmeologik 
yondashuv A.A. Derkach, A.K. Markova va boshqalarning asarlarida ko‘rib chiqiladi. A.F. Matushak fikriga ko‘ra, 
akmeologik yondashuvni ilmiy bashorat qilish bilan birgalikda qo‘llash o‘qituvchilarning kasbiy rivojlanishi uchun 
zarur bo‘lgan shartdir. Akmeologik yondashuv kelajakdagi mutaxassislarni professionallikka erishish uchun 
tayyorlashga urg‘u beradi.

Proaktiv yondashuv. Bu yondashuv shaxsni rivojlantirish va shakllantirishning asosi, vositasi va asosiy 
sharti sifatida faoliyat g‘oyasini ma’qullaydi. Bu, shuningdek, bo‘lajak o‘qituvchilarning ijodiy faoliyati dunyoni 
o‘zgartirishning eng samarali usuli ekanligini ko‘rsatadi. Inson rivojlanishi uning faoliyatida amalga oshiriladi va 
bu faoliyat kelajakdagi mutaxassisning shakllanishiga yordam beradi. [7.1] Faoliyat o‘zining rivojlanish salohi-
yatiga shaxsning o‘zini va uning faoliyatini aks ettirishi bilan ega bo‘ladi. XX asrning boshlarida shakllantirilgan 
ushbu uslubiy pozitsiya so‘nggi yillarda ta’lim amaliyotida amalga oshirila va joriy etila boshlandi.

Faoliyat yondashuvi. V.D. Shadrikov, S.L. Rubinshteyn, N.F. Talyzina, P.Ya. Galperin va boshqalarning 
ilmiy ishlarida ko‘rib chiqiladi. Ushbu yondashuv bashorat qilish qobiliyatlari va ilmiy bashorat qilishning uslubiy 
asosi sifatida N.V. Nashchekina, K.V. Kornilova, A.V. Zaxarovlar tomonidan o‘rganilgan.

XULOSA
Xulosa qilish mumkinki, ushbu yondashuvlarni amalga oshirishdan ko‘zlangan maqsad – bashorat qilish 

xususiyatini ta’kidlashdir. Ilmiy bashorat qilishning tuzilmasi faoliyat sifatidagi maqsaddan, uning tegishli vazi-
falarga bo‘linishidan, bashorat qilish jarayonidan iborat bo‘lib, uning tarkibiy birliklari ilmiy bashorat qilish 
harakatlarining algoritmi, natija va mos maqsaddir. Ilmiy bashorat qilish qobiliyatini shakllantirish va bashorat 
qilish ko‘nikmalarini rivojlantirish jarayonida nazariy va uslubiy tamoyil sifatida faoliyat yondashuvi amalga 
oshiriladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

